
Republika  Srpska  mora
sarađivati  sa  Haškim
tribunalom
Visoki predstavnik Paddy Ashdown je danas dao sljedeću izjavu:

«Tokom svih pokušaja kratkoročnog manevrisanja i političkih
igara koje smo vidjeli u proteklih nekoliko dana zaboravlja se
na jedinu stvar koja je u svemu ovome bitna.

Dijeli nas još svega nekoliko dana od godine u kojoj će se
obilježiti  deseta  godišnjice  od  potpisivanja  Dejtonskog
sporazuma i deset godina od masakra u Srebrenici. A ipak osoba
koja  je  imala  glavnu  ulogu  u  osmišljavanju  ubistva  8,000
muškaraca  i  dječaka  još  uvijek  uživa  zaštitu  Beograda  i
utočište koje mu pružaju neki u Banja Luci.  

Dok se ta situacija ne promijeni, ništa se neće promijeniti.

Kako se deseta godišnjica potpisivanja Dejtonskog sporazuma
sve  više  približava,  organi  vlasti  Republike  Srpske  nisu
uhapsili niti jednu osobu koju je Haški tribunal optužio za
najgore zločine protiv čovječnosti u novijoj povijesti.

Dok se to ne uradi, ništa se ne može uraditi.

Bez toga nema budućnosti, nema stabilnog mira, nema puta ka
Evropi, nema puta ka NATO Savezu, nema potpune implementacije
Dejtona i nema mogućnosti da prošlost ostavimo iza nas.

To ni na koji način neće promijeniti niti ostavke, ma koliko
ih bilo, ni političko manevrisanje.

Uzrok nastale situacije nije ovaj nedavni paket mjera. Uzrok
je neuspjeh Republike Srpske da tokom proteklih devet godina
ispoštuje Dejtonski sporazum i svoje međunarodne obaveze. 

Ovo je zadatak koji oni moraju provesti, Beograd bi im u tome
trebao pomagati a ne, kao što je to sada slučaj, otežavati
njihove napore.

Opet gubimo vrijeme. Do aprila i narednih odluka Evropske
unije i NATO-a ostalo nam je još samo 16 sedmica.»


